
Sanz presidenteak Pirinioetako Autobideko (A-21) Elo-Idotzin tartea inauguratu du

Iruñea eta Huesca lotuko dituen errepideak (edukiera handiko errepidea) 9,5 kilometro zituen lehendik, eta orain, 8,5 kilometro gehitu dizkiote

Asteartea, 2008ko azaroaren 4a. Miguel Sanz Sesma presidentea Pirinioetako Autobideko Elo-Idotzin/Getze Lotunea tartea inauguratzeko ekitaldiko buru izan da, gaur goizean. Nafarroako Errepideen II. Plan Zuzentzailean eta Nafarroa 2012 Planean (Lehentasunezko Esku-hartzeak. Nafarroako Errepide Sareko Esku-hartzeak Azkartzeko Plana) sartuta dauden lanak dira, hain justu. Gogoan izan behar dugu, bestalde, Nafarroako Errepide Sareko Esku-hartzeak Azkartzeko Plana Nafarroako Gobernuaren eta Inbertsio eta Azpiegituren Sozietate Publikoaren (SPRIN) arteko hitzarmenari jarraiki ari direla gauzatzen. 
Sanz presidenteaz gain, honako hauek ere bildu dira ekitaldira: Álvaro Miranda Simavilla bigarren presidenteorde eta Ekonomia eta Ogasun Departamentuko kontseilari eta SPRIN Sozietate Publikoko presidentea; Laura Alba Cuadrado Herri Lan, Garraio eta Komunikazio Departamentuko kontseilaria; José Javier Eslava Ibargoitiko alkatea; eta Rosario Tirapu Eloko alkatea. 

Gaur goizean, hartara, Elo-Idotzin tartea (4,9 kilometro) eta Idotzin-Izko tarteko 3,6 kilometro zabaldu dituzte (gaur egun Idotzin-Izko tartea eraikitzen ari dira), eta hortaz, Pirinioetako Autobidean (A-21, Iruñea-Huesca) lehendik zabalik zeuden 9,5 kilometroei beste 8,5 kilometro gehitu dizkiete (18 kilometro guztira). 

Elo-Idotzin tarteko xehetasunak
Gaur zabaldu duten tartea N-240 errepideko 16+500 kilometroan hasten da, gutxi gorabehera (Untziti ibaia zeharkatu ondoren). Puntu horretatik aurrera, N-240 errepidetik aldendu eta iparralderantz egiten du. Hala, Elo eta Getze inguratzen ditu, Elortz ibaiaren haraneko ipar mazelan barrena. 

Getzera iritsi ondoren, errepideak hegoalderantz egiten du, herria ekialdetik inguratuz, eta N-240 errepidearekin gurutzatzen da, 4+900 kilometroan. Getze/Idotzin lotunea bertan dago. 

Idotzin-Izko tarteko 3,6 kilometro ere zabaldu dituzte gaur. 

Trazadura Getze/Idotzin lotunearen ondoren hasten da, eta Elortz ibaia zubi baten bidez zeharkatu ondoren, N-240 errepidearen hegoaldetik jarraitzen du, Elortz ibaiaren haranean barrena, 8+500 kilometroraino.

Ondoren, 8+900 kilometroan, autobidea N-240 errepidearekin gurutzatzen da, azpiko igarobide baten bidez. Bidegurutze horretatik trazadura amaitu bitarte autobideak N-240 errepidearen iparraldetik jarraitzen du, harekiko paraleloan, gutxi gorabehera. 11+760 kilometroan Izkoko lotunea dago. 

Tartearen amaieran, 12+183 kilometroan, autobideko trazadurak bat egiten du N-240 errepidearekin, “Loitiko Gainean”. Bertan, autobidearen eta errepidearen arteko lotunea dago. 

Lanak Harinsa Navasfalt aldi baterako enpresa elkarteak egin ditu, eta 4.903,48 metroko luzera eta 12.119.078,76 euroko esleipen aurrekontua izan dituzte. Idotzin-Izko tarteari dagokionez, berriz, 7.279,34 metroko luzera du eta aurrekontua 20.625.760,86 eurokoa da. Lanak enpresa berari esleitu dizkiote. 

Iruñea-Jaka-Huesca-Mediterraneo ardatza (Pirinioetako Autobidea, A-21)
A-21 Pirinioetako Autobidea (Iruñea-Zangoza) Iruñea-Jaka-Huesca-Mediterraneo ardatzaren baitan dago, eta Nafarroako tarteak, Zaragozako mugaraino, oinarrizko bi helburu ditu.

Batetik, Foru Komunitateko ekialderanzko edukiera handiko errepidea izatea, bertako komunikazioei eta zehazki Irunberri/Zangoza/Esa inguruko eta Erronkariko eta Zaraitzuko ibarretako komunikazioei euskarria emateko. Hala, Foru Komunitatearen ekialdea Nafarroako Errepideen Plan Zuzentzailearen helburu estrategikoan integratu nahi dute; hau da, Nafarroako herritar, enpresa eta zerbitzu gune guztiak edukiera handiko errepide batetik 20 minutu baino gutxiagora egon daitezen lortu nahi dute. 
Eta bestetik, Ebro Ibarraren iparraldean garrantzizko komunikazio ardatz bat sortzea, Huesca-Lleida Autobidearekin batera Kantauri itsasoaren eta Mediterraneoaren arteko korridorea (autobidea) sortzeko, Iruñean eta Nafarroako iparraldean barrena. Korridore berriak ekonomia eta zerbitzu jarduera indartsua duen lurralde eremu zabalari emanen dio euskarria. 

Aipaturiko tarteak, Iparraldeko Autobideak (A-1, Arabako muga-Gipuzkoako muga, Etxegaraten barrena), Leitzarango Autobideak (A-15, Donostia-Frantzia), Sakanako Autobideak (A-10, Gasteiz-Bilbo), eta Pirinioetako Autobideak (A-21, Jaka-Huesca-Lleida) Edukiera Handiko Ardatza osatzen dute, Kantauriko, Nafarroako, Pirinioetako eta Katalunia-Mediterraneoko industria eremuan. Ardatzak industria eta turismo potentzial handia du. 

Gainera, Nafarroan, Zangoza-Irunberri-Esa eskualdea sendotzea eta garatzea ahalbidetuko duen ardatza izanen da, eta Nafarroako eremu zabal bat autobidez Iruñearekin lotuko du. 

Nafarroan 45 kilometroko luzera du, eta gaur egun 9.757 ibilgailuk erabiltzen dute egunero (lehenengo tartea). Puntako orduetan askoz ibilgailu gehiago ibiltzen dira. 

Zeharkako ardatza eraiki ondoren zirkulazioa nabarmen areagotuko dela aurreikusten dute, Iparraldeko eta Sakanako autobideekin gertatu zen bezalaxe. 

Esako urtegiaren zabaltze eremuko autobide tartea (20 bat km) urtegia maila berriraino bete baino lehen eraiki eta zabaldu beharko dute. (

